App. Civ. 1200/2020/1

QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMRALLEF CHRISTIAN FALZON SCERRI
ONOR. IMRALLEF JOSETTE DEMICOLI

Seduta ta’ nhar it-Tlieta, 3 ta’ Settembru, 2024.

Numru 5

Rikors numru 1200/20/1 NB

Joseph Gatt u martu Rose Gatt
V.

L-Awtorita tal-Artijiet

II-Qorti:

1. Din hija sentenza dwar appell imressaqg mill-atturi Joseph u Rose
mizzewgin Gatt minn decizjoni moghtija mill-Bord tal-Arbitragg dwar
Artijiet nhar it-13 ta’ Mejju, 2024, fejn il-Bord laqa’ t-tieni e¢¢ezzjoni
preliminari tal-Awtorita tal-Artijiet u sab li I-atturi ma sehhilhomx jippruvaw

it-titlu taghhom fuq I-art mertu tal-proc¢eduri.

Dahla

2. B’rikors mahluf imressaq quddiem il-Prim’Awla tal-Qorti Civili fis-16
ta’ Dicembru, 2020, I-atturi fissru li huma s-sidien assoluti ta’ porzjon
diviza ta' ghalqa, libera u franka, li tinsab fil-kontrada tax-Xewk, fil-limiti
ta' Rahal Gdid, bil-kejl superficjali ta'’ madwar 7288 metru kwadru,
acc¢essibbli minn Triq Hal Luqa, tmiss mix-Xlokk ma’ Triq Hal Luqa, mil-
Lvant ma’ spazju pubbliku li ji§i kantuniera bejn Triq Fal Luga u Vjal Santa

Lucija u mill-Grigal ma’ Vjal Santa Lucija.

3. Jissoktaw jghidu li permezz tal-Avviz Nru. 410 li deher fil-Gazzetta
tal-Gvern ta’ Malta tat-23 ta’ April, 2020, I-Awtorita konvenuta ddikjarat li
parti mill-imsemmija art kienet mehtiega mill-Gvern ta' Malta ghal skop
pubbliku skont I-Att dwar Artijiet tal-Gvern u illi dan l-akkwist kellu jkun

b'xiri assolut.

4. L-atturi jkomplu jfissru li mill-kejl ta’ madwar 3910 metru kwadru
msemmija fl-Avviz Nru. 410, huma biss 1470 metru kwadru li jappartjenu
llhom u dan hekk kif huma gew infurmati verbalment minn Joseph

Sammut, Manager fl-Espropji tal-Awtorita konvenuta.

Pagna 2 minn 25



App. Civ. 1200/2020/1

5. Jinghad mill-atturi li b’avviz tat-28 ta’ April, 2020, |-Awtorita
konvenuta filwaqt li gharrfithom bl-akkwist ta’ parti mill-ghalga taghhom,
talbithom jaghtuha parir legali minn avukat fuq il-Formola li permezz

taghha jigi ¢certifikat ta’ min kienet il-propjeta esproprijata.

6. L-atturi jsostnu li kellmu lill-avukat Dottor Joseph Mifsud u tawh id-
dokumenti kollha rilevanti, inkluza I|-Formola mibghuta lilhom mill-
Awtorita. Newwlulu wkoll kopja awtentikata ta’ Dikjarazzjoni li huma kienu
ghamlu fl-atti tan-Nutar Dottor Joseph Debono fil-15 ta' Dicembru, 2007
u li permezz taghha, kienu ddikjaraw li |-art inkwistjoni kienet tappartjieni
lilhom Db’titlu ta' preskrizzjoni akkwizittiva u dan peress li huma kienu
kontinwament u pubblikament fil-pussess tal-istess art ghal aktar minn
tletin sena u li fl-istess perjodu qatt ma gie miksur il-pussess pacifiku u
mhux ekwivoku u li huma gatt ma gew immolestati minn terzi u ghalhekk

zammew l-art animo domini ghal dak it-tul ta’ Zzmien.

7. Huma jfissru kif I-Avukat Joseph Mifsud kiteb il-parir legali tieghu
fug l-imsemmija Formola, li §gib id-data tat-2 ta’ Gunju, 2020 u baghatha
lill-Awtorita flimkien ma’ kopja tad-dikjarazzjoni. Madankollu I-Awtorita
konvenuta avzathom verbalment li ma kinitx gieghda taccetta |-parir legal

moghti.

8. Ghalhekk I-atturi jfissru li fit-3 ta’ Novembru, 2020 huma baghtu
ittra uffi¢jali lill-Awtorita konvenuta u li permezz taghha sejhulha ghal kull
fini u effett tal-ligi sabiex fi zmien ghaxart ijiem tiddikjara ufficjalment li,
gabel l-esproprijazzjoni tal-propjeta taghhom, huma kienu s-sidien
assoluti tal-istess art esproprijata u avzawha li fin-nuggas, huma jkomplu

jipproc¢edu ulterjorment kontra taghha skont il-ligi.

9. Ghalkemm I-Awtorita konvenuta giet interpellata, anke uffi¢jalment,
sabiex huma jigu rikonoxxuti bhala s-sidien assoluti tal-proprjeta li giet
lilhom esproprijata, dan kollu kien ta’ xejn u ghalhekk I-atturi jghidu li ma
kellhomx triq ohra hlief li jressqu dawn il-pro¢eduri, fejn talbu lill-
Prim’Awla tal-Qorti Civili sabiex:

«1. Tiddikjara li r-rikorrenti huma fil-fatt u fid-dritt I-proprjetarji assoluti tal-
ghalqa fil-limiti ta’ Rahal Gdid ta’ ¢irka sebat elef mitejn u tmienja u tmenin
(7288) metri kwadri, accessibbli minn triq Hal Luqa, konfinanti mix-Xlokk
mat-Triqg Hal Luqa, mil-Lvant ma’ spazju pubbliku li jigi kantuniera bejn
Trig Hal Luga u Vjal Santa Lucija u mill-Grigal ma’ Vjal Santa Lucija
delinejata bil-kulur blu fuq il-pjanta hawn annessa bhala Dok. ‘A’ u liema
ghalqa tinkludi Cirka elf erba’ mija u sebghin (1470) metri kwadri li giet
lilhom esproprijata bl-Avviz Nru. 410 i deher fil-Gazzetta tal-Gvern tat-23
ta’ April 2020;

2. Tikkundanna lill-Awtorita konvenuta biex immedjatament tirrikonoxxi lir-
rikorrenti bhala I-proprjetarji assoluti tal-ghalqa, libera u franka, fil-limiti ta’
Rahal Gdid ta’ ¢irka sebat elef mitejn u tmienja u tmenin (7288) metri
kwadri, ac¢essibbli minn Triq Hal Luqa, konfinanti mix-Xlokk mat-Triq Hal
Luga, mil-Lvant ma’ spazju pubbliku li jigi kantuniera bejn Triq Hal Luga u
Vjal Santa Lucija u mill-Grigal ma’ Vjal Santa Lucija delinejata bil-kulur blu
fuq il-pjanta hawn annessa bhala Dok. ‘A’, u li Cirka elf erba’ mija u sebghin
(1470) metri kwadri minnha delinejati bil-kulur ahmar fuq fuq il-pjanta Dok.
‘B, kif moghtija lilhom mill-Awtorita konvenuta kemm bhala pjanta u kif
ukoll bhala kejl gew esproprijati mill-Awtorita konvenuta, u dan anke skont
il-parir legali liha moghti mill-Avukat Dottor Joseph Mifsud u hawn anness
bhala Dok. ‘F' u li gie moghti lill istess Awtorita konvenuta fuq talba taghha
stess; u

3. Tikkundanna lill Awtorita konvenuta biex ghal fini ta’ hlas ta’ kumpens
tal-art minnha esproprijata minghand ir-rikorrenti u proceduri relatati
tkompli bil-pro¢eduri skont il-ligi fil-konfront tal-esponenti bhala I-legittimi
proprjetarji fil-fatt u fid-dritt tal-art lilhom esproprijata.

Bl-ispejjez, inkluzi dawk tal-ittra ufficjali tat-3 ta’ Novembru 2020, i kopja
taghha hi hawn annessa bhala Dok. ‘G’ kontra I-Awtorita konvenuta li
tibqa’ minn issa ingunta ghas-subizzjoni u b’rizerva ta’ kull azzjoni ulterjuri
ghad-danni i tista' tkun spettanti lir-rikorrenti skont il-ligi minhabba fin-
nuqqas ta’ rikonoxximent tar-rikorrenti skont il-ligi fil-hin opportun da parti
tal-Awtorita konvenuta.»

10. L-Awtorita tal-Artijiet ressqet risposta mahlufa fil-11 ta’ Marzu,
2021, fejn gie eccepit:

«L.1lli, in linea preliminari din I-Onorabbli Qorti ma ghandhiex kompetenza
ratione materiae sabiex tisma’ u taghti I-qudizzju taghha vis-a-vis it-talbiet
tal-atturi u dan ghaliex din it-talba hija kompetenza tal-Bord tal-Arbitragg
dwar I|-Artijiet liema Bord hu stabbilit taht il-Kapitolu 573 tal-Ligijiet ta’
Malta. Ai termini tal-Artikolu 58 ta’ dan I-Att, il-Bord mhux biss ghandu
kompetenza jiddetermina min hu sid l-art /i tkun giet milquta
b’dikjarazzjoni, talli ghandu I-istess setghat tal-Prim’Awla tal-Qorti Civili u
d-decizjonijiet tieghu jistghu sahansitra jigu appellati quddiem il-Qorti tal-
Appell (Kompetenza Superjuri). Ghaldaqgstant, se mai dawn il-punti
kellhom jigu sollevati quddiem il-Bord tal-Arbitragg dwar I-Artijiet u mhux
guddiem din I-Onorabbli Qorti;

2. llli, preliminarjament u minghajr pregudizzju ghas-sueccepit, I-atturi
jridu jgibu prova sodisfacenti tat-titlu taghhom stante illi [-Awtorita
esponenti réeviet korrispondenza minn diversi persuni li sahqu li huma s-
sidien tal-art inkwistjoni. In oltre, ai termini tal-Artikolu 52 tal-Kap 573,
qgabel ma jinghata I-kumpens, il-Bord tal-Arbitragg dwar I-Artijiet irid ikun
pjenament sodisfatt mit-titlu tal-allegat sid u dan zgur illi ma kienx il-kaz,

3. llli, preliminarjament u minghajr pregudizzju ghas-suespost, I-ewwel trid
tigi deciza I-kwistjoni pendenti rigward it-titlu tal-atturi, i kif diga ntqal, ma
hijiex kompetenza ta’ din I-Onorabbli Qorti. Kull jedd iehor li ged jigi mitlub
mill-attur huwa intempestiv;

4. llli minghajr pregudizzju ghas-suespost, l-atturi jridu jindikaw I-artikolu
tal-ligi li abbazi tieghu pproponew dawn it-talbiet;

5. llli, in oltre, minghajr prequdizzju ghas-sueccepit, il-fatt li I-atturi gew
notifikati bid-dikjarazzjoni tal-esproprju ma jfissirx li I-esponenti gieghda

tirrikonoxxi lill-atturi bhala sidien, u dan ai termini tal-Artikolu 40 tal-Kap
573;

6. i, minghajr pregudizzju ghas-suespost it-talbiet attrici huma
improponibbli;

7. llli, minghajr pregudizzju ghas-suespost, kuntrarjament ghal dak
premess mill-atturi, I-Awtorita ec¢cipjenti mxiet korrettement;

8. F’kull kaz, it-talbiet attrici huma infondati fil-fatt u fid-dritt;

9. llli I-Awtorita m’ghandhiex tigi kkundannata tbati spejjez ghal din il-
kawza, inkluzi taghha;

10. Salv ec¢ezzjonijiet ulterjuri.

Bl-ispejjez kontra r-rikorrenti.»

11. B’sentenza tat-23 ta’ Marzu, 2022, il-Prim’Awla tal-Qorti Civili
lagghet I-ewwel ec¢ezzjoni preliminari tal-Awtoritad konvenuta dwar in-
nuqgas ta’ kompetenza ratione materiae taghha u bhala rizultat |-atti ta’
dawn il-pro¢eduri ntbaghtu biex jinstemghu quddiem il-Bord ta’ I-Arbitragg

dwar |-Artijiet. Ma tressaq I-ebda appell minn dik is-sentenza.

12. Wara li I-kawza Jiet assenjata lill-Bord tal-Arbitragd dwar I-Artijiet,
I-Awtorita konvenuta ressqet numru ta’ e¢cezzjonijiet ulterjuri b’nota tas-
6 ta’ Ottubru 2022, fejn gie eccepit illi:

«i. llli jirrizulta li permezz tad-dikjarazzjoni ppubblikata bhala Avviz numru
410 nhar it-23 ta’ April 2020, l-esponenti ddikjarat illi art fRahal Gdid kif
hemm hekk ahjar deskritta kienet mehtiega ghal skop pubbliku u li I-
akkwist taghha kellu jkun b’xiri assolut. Permezz tal-istess, gie offrut
kumpens ta’ €156,400. Ir-rikorrenti bl-ebda mod ma kkontestaw dan il-
kumpens. Ghalhekk jirrizulta li din I-azzjoni ma hijiex wahda mill-azzjonijiet
ad hoc kontemplati fil-Kapitlu 573.

ii. llli sussegwentement ghad-dikjarazzjoni msemmija |-esponenti rat li

tinnotifika I-istess u fdan il-kaz talbet, bhal fkazijiet ohra, lir-rikorrenti
jipprovdu d-dokumentazzjoni necessarja sabiex ikun jista’ jigi verifikat it-

titolu o meno taghhom. Dan bl-ebda mod ma jfisser li I-esponenti fxi waqt
Jew iehor irrikonoxxiet lill-atturi bhala s-sidien tal-art inkwistjoni, u dan ukoll
ai termini tal-Artiklu 40 tal-Kap 573.

iii. L-esponenti hadet konjizzjoni tal-Property Ownership Form
ipprezentata mir-rikorrenti u konsegwentement jirrizulta wkoll, kif ser jigi
muri fil-mori illi hemm individwi ohra li ukoll qeghdin jippretendu i
ghandhom titlu fuq din I-art. Ghalhekk I-esponenti ma jistax jirrikonoxxi lir-
rikorrenti bhala s-sidien ta’ din I-art.

iv. Illi oltre dan, I-esponenti tissenjala li dan sabiex [-Onorabbli Bord ikun
jista’ jiddetermina min huwa s-sid tal-art in meritu, ghandha fl-ewwel lok
tigi determinata kwalunkwe kwistjoni ezistenti dwar it-titlu tal-istess bejn ir-
rikorrenti u I-imsemmija terzi. Kwistjoni li jirrizulta li hija ezistenti u reali
stante d-diversi dikjarazzjonijiet li saru mill-Awtoritd esponenti kif
suindikat.

llli ghalhekk huwa b’dan il-mod biss i jigi assigurat li din il-pendenza tigi
determinata b’mod definittiv u dan stante li huwa f’'dan I-istadju biss li jista’
Jigi effettivament determinat minn dan |-Onorabbli Bord jekk ir-rikorrent
huwiex attwalment sid Il-art.»

13. Permezz tad-decizjoni tieghu tat-13 ta’ Mejju, 2024, il-Bord tal-
Arbitragg dwar Artijiet iddec¢ieda I-kaz billi ¢ahad it-talbiet attric¢i, wara li

sab li [-atturi ma ppruvawx it-titlu taghhom fuq I-art.

14. II-Bord wasal ghad-decizjoni tieghu wara Ili ghamel il-
konsiderazzjonijiet li gejjin:

«Din hija sentenza dwar |-ewwel u t-tieni talbiet attrici dwar it-titolu tar-
rikorrenti in segwitu ghas-sentenza moghtija fl-istess proceduri mill-
Prim’Awla tal-Qorti Civili fit-23 ta’ Marzu 2022 fejn lagghat l-ewwel
eccezzjoni preliminari tal-Awtorita konvenuta u ddikjarat li I-azzjoni
odjerna ma tagax fil-kompetenza taghha ratione materiae izda taqa’ fil-
kompetenza tal-Bord tal-Arbitragg dwar I-Artijiet u konsegwentement I-atti
intbaghtu lill-Bord ai termini tal-Art. 741(b) tal-Kap. 12 tal-Ligijiet ta’ Malta.

Permezz ta’ dawn il-proceduri I-atturi jallegaw li huma s-sidien assoluti
t'ghalqa, libera u franka fil-limiti ta’ Rahal Gdid ta’ circa 7,288 metri kwadri
accessibbli minn Triq Hal Luqa, konfinanti mix-Xlokk ma’ Triq Hal-Luga,
mil-Lvant ma’ spazju pubbliku i jigi kantuniera bejn Triq Hal Luga u Vjal
Santa Lucija u mill-Grigal ma’ Vjal Santa Lucija kif indikat fil-pjanta Dok A

(fol 5). Permezz ta’ Avviz Nru 410 ippubblikat fil-Gazzetta tal-Gvern tat-23
tApril 2020 (fol 7 u 8), I-Awtorita konvenuta ai termini tal-Kap. 573 tal-
Ligijiet ta’ Malta ddikjarat li bicéa art fi Trig Santa Lucija, fRahal Gdid, tal-
kejl ta’ madwar 3,910 li tmiss mit-Tramuntana ma’ proprjeta tal-Uffic¢ju
Kongunt, mil-Lvant u min-Nofsinhar ma’ Triq Pubblika jew irjieh verjuri
kienet mehtiega ghal skop pubbliku u li I-akkwist kellu jkun b’xiri assolut.
L-art giet akkwistata ghal formazzjoni u twessigh ta’ triq.

L-atturi jghidu li huma gew verbalment infurmati minn wiehed mill-ufficjali
tal-Awtorita li mill-kejl tal-art esproprjata ta’ circa 3,910 metri kwadri kif
indikat fl-Avviz Nru 410 tat-23 t'April 2020, porzjoni tal-kejl ta’ 1,470 metri
kwadri kienet tappartjenu lilhom. Fuq talba tal-Awtorita stess permezz ta’
ittra tat-28 ta’ April 2020 (Dok B — fol 9) sabiex l-atturi jipprovdulha parir
legali dwar it-titolu taghhom, I-atturi pprovdew parir legali mill-avukat ta’
fiducja taghhom (Dok F — fol 12 et seq) fejn gie ddikjarat Ii I-atturi kienu
sidien tal-porzjon art fil-kejl ta’ 7,288 metri kwadri b’titolu ta’ preskrizzjoni
akkwizittiva kif dikjarat minnhom permezz ta’ Att Dikjaratorju fl-atti tan-
Nutar Dr. Joseph Debono tal-15 ta’ Dicembru 2007 (Dok E - fol 10 u 11).
Dan il-parir legali ma giex accettat mill-Awtorita. L-atturi interpellaw lill-
Awtorita sabiex tirrikonoxxi li parti mill-art esproprjata kienet tappartjeni
lilhom (fol 20) izda din baqghet inadempjenti u ghalhekk istitwew dawn il-
proceduri fejn qgeghdin jitolbu:-

() dikjarazzjoni li huma I-proprijetarji assoluti tal-ghalqa fil-limiti ta’ Rahal
Gdid ta’ circa 7,288 metri kwadri, u liema ghalqa tinkludi circa 1,470 metri
kwadri li giet esproprjata bl-Avviz Nru 410 ippublikat fil-Gazzetta tal-Gvern
tat-23 t’April 2020;

(ii) I-Awtorita konvenuta tigi ordnata tirrikonoxxi lill-atturi bhala s-
sidien assoluti tal-ghalga msemmija libera u franka tal-kejl circa 7,288 metri
kwadri inkluz il-kejl ta’ circa 1,470 metri kwadri li giet esproprjata kif
imsemmi;

(iii) I-Awtorita konvenuta tigi kkundannata thallas il-kumpens tal-art
lill-atturi bhala s-sidien legittimi tal-art esproprjata.

In sostenn tat-ftalba taghhom ir-rikorrenti Joseph Gatt ipprezenta
affidavit (fol 23 et seq) fejn jikkonferma li huwa u martu huma sidien
assoluti tal-art imsemmija. Jghid li permezz ta’ ittra datata 28 ta’ April 2020
(fol 9) I-Awtorita konvenuta infurmathom bl-akkwist tal-art indikata fl-Avviz
Nru 410 tat-23 tApril 2020 u li parti minn dik I-art kienet taghhom. Flimkien
mal-parir legali sottomess lill-Awtorita giet sottomessa d-dikjarazzjoni li r-
rikorrenti kienu ghamlu fl-atti tan-Nutar Joseph Debono fil-15 ta’ Dicembru
2007 (fol 10 u 11) li permezz taghha kienu ddikjaraw li I-art tal-kejl ta’ 7,288
kif deskritta fl-istess att tappartjeni lilhom b'titolu ta’ preskrizzjoni
akkwizittiva. Fl-istess att dikjaratorju jinghad Ii I-pussess tal-art kien
fidejhom ghal aktar minn tletin sena b’mod kontinwu u tul I-istess perjodu
qatt ma gie miksur il-pussess pacifiku u inekwivoku taghhom. Il-pussess

taghhom qatt ma gie mmolestat minn terzi u ghalhekk kienu u ghadhom
jippossjedu l-art animo domini ghal aktar minn 43 sena.

Fis-sedutatal-11 ta’ Jannar 2023 xehed I-Avukat Joseph Mifsud ghar-
rikorrenti (fol 72 sa 74) Ili qal li wara li gew intavolati dawn il-pro¢eduri
huwa réieva ittra datata 28 ta’ Ottubru 2021 (Dok JM 1 - fol 75) minghand
il-konvenuta fejn jinghad li r-rikorrenti possibilment jippossjedu bicca art
mill-art esproprjata izda kien hemm nuqqas ta’ qbil dwar il-kejl u li I-parir
legali li kien baghat hu kien ghad jrid jigi vverifikat min-Nutara tal-Awtorita.
F’ittra responsiva tas-26 ta’ Novembru 2021 (Dok JM 2 - fol 78) jinghad li
r-rikorrenti ghandhom kejl akbar minn dak indikat mill-konvenuta.

Fis-seduta tas-26 ta’ April 2023 xehed Joseph Sammut in
rapprezentanza tal-Awtorita konvenuta (fol 80 sa 85) li spjega li wara
li giet ippubblikata I-Gazzetta tal-Gvern in meritu u ¢joe Avviz Nru 410 tat-
23 tApril 2020 saret komunikazzjoni b’ittra mar-rikorrenti u ohrajn li setghu
kellhom sehem mill-art esproprjata (Dok JS1 — fol 86). Xehed li I-Awtorita
nghatat informazzjoni dwar possibilment tliet sidien involuti fl-art
esproprjata u l|-parti li r-rikorrenti jsostnu li hija taghhom tinsab fil-bi¢ca
tisfel tal-art immarkata bhala “Plot 1_3”fuq Dok. JS2 (fol 87). lI-konvenuta
kienet inghatat indikazzjoni dwar min setghu kienu s-sidien minn
Infrastructure Malta |i kienet ghamlet it-talba ghall-esproprazzjoni.
Ikkonferma li fuq il-parti 1 3 sal-lum hadd ma ghamel claim jew
issottomessa parir legali. Ix-xhud ipprezenta wkoll pjanta mahruga mill-
Ministeru tal-Agrikoltura u Sajd (fol 88) fejn il-bidwi rregistat jirrizulta li
huwa r-rikorrenti Joseph Gatt fil-kejl ta’ 6T 2S 9K.

Fis-seduta tal-5 ta’ Ottubru 2023 xehdet in-Nutar Elaine Gatt (fol 92
sa 94) prodotta mill-Awtorita konvenuta li kkonfermat Ii hija tahdem bhala
nutar fi hdan |-Awtorita konvenuta u li ezaminat ir-ricerki tat-titlu tar-
rikorrenti fuq l-art imsemmija u kkonkludiet li t-titlu taghhom ma kienx
sodisfacenti minhabba i I-Att Dikjaratorju tal-15 ta’ Dicembru 2007 fl-atti
tan-Nutar Debono mhux bizzejjed sabiex tipprova jekk il-preskrizzjoni
akkwizittiva li geghdin jippretendu [-atturi kinitx giet interrotta jew kinux
molestati waqt li kienu fil-pussess tal-art. Qalet li f’kazijiet bhal dawn huma
jistriehu fuq id-decizjoni tal-Qorti. Hija kkonfermat ukoll li ma kienx hemm
claims ohra fuq I-art. Spjegat illi meta hija taghmel ricerki dawn ma jsirux
fuq |-art ghax ma tezistix ricerka fuq I-art izda fuq il-persuni.

IKKUNSIDRA

Ai termini tal-Art. 58(1)(i) tal-Kap. 573 tal-Ligijiet ta’ Mallta, il-Bord ghandu
s-setgha li jiddetermina min huwa s-sid jew min ghandu xi titlu fuq l-art i
tkun giet milquta mid-dikjarazzjoni ta’ esproprju jew li tkun giet okkupata
mill-Gvern minghajr ma tkun inharget dik id-dikjarazzjoni. F’dan il-kaz il-
Bord irid jiddetermina jekk ir-rikorrenti ghandhomx titolu fuq I-art milquta
bid-Dikarazzjoni Avviz Nru. 410 ippubblikat fil-Gazzetta tal-Gvern tat-23
tApril 2020 (fol 7 u 8) permezz ta’ liema I-Awtorita konvenuta ddikjarat li
bi¢éa art fi Trig Santa Luéija, fRahal Gdid, tal-kejl ta’ madwar 3,910 i tmiss

mit-Tramuntana ma’ proprjeta tal-Uffic¢ju Kongunt, mil-Lvant u min-
Nofsinhar ma’ Triq Pubblika jew irjieh verjuri kienet mehtiega ghal skop
pubbliku u Ii I-akkwist kellu jkun b’xiri assolut. Ir-rikorrenti jibbazaw il-
pretensjoni taghhom Ii huma s-sidien tal-art in mertu bis-sahha tal-
preskrizzjoni akkwizittiva ta’ tletin sena liema titolu mhuwiex sodisfacenti
ghall-konvenuta.

Omissis

Matul is-snin tressqu numru ta’ kawzi simili ghal dak odjern fejn il-Qorti
kellha tiddeciedi jekk preskrizzjoni akkwizittiva kinitx issarraf ftitlu
bizzejjed sabiex ikun hemm kumpens mill-Gvern ghal art esproprjata. Issir
referenza ghas-sentenza fl-ismijiet Helma Muscat Doublesin et v.
Kummissarju tal-Artijiet deéiza mill-Prim’Awla tal-Qorti Civili fis-26
ta’ Novembru 2010 (Citazzjoni 1305/2003GC) fejn il-Qorti laqghet it-
talba attrici u ddikjarat Ii I-atturi kellhom jitgiesu s-sidien tal-fond numru 39
Triq il-Wied, Msida fil-pro¢eduri kollha tal-esproprju u fl-atti kollha relattivi
u sussegwenti. F’dan il-kaz il-Qorti galet hekk:

«L-artikolu 2107 tal-Kodiéi Civili jipprovdi li I-preskrizzjoni hija mod ta’
akkwist ta’ jedd b’pussess kontinwu, mhux miksur, pacifiku, pubbliku u
mhux ekwivoku, ghal zmien li tghid il-ligi. Imbaghad I-artikolu 2143 tal-
istess Kodici jipprovdi illi I-azzjonijiet kollha, reali, personali jew misti jaqghu
bil-preskrizzjoni gheluq tletin sena, u ebda oppozizzjoni ghall-preskrizzjoni
ma tista’ ssir minhabba n-nuqqas ta’ titolu jew ta’ bona fidi. Kwindi, il-
preskrizzjoni ta’ tletin sena ma tirrikjedi la titlu u langas il-buona fede u
tirrikjedi biss pussess kontinwu, mhux miksur, pacifiku, pubbliku u mhux
jigu ppruvati sabiex jista’ jinghad li I-atturi jakkwistaw il-fond permezz tal-
preskrizzjoni akkwizittiva. Dawn I-elementi ta’ pussess gew imfissra mill-
Qrati taghna f“Fenech Nazzareno v. Mada Developers Ltd et” tas-16 ta’
Di¢embru 2004 mil-Qorti tal-Appell Superjuri fejn intqal Ii “biex jigi radikat I-
element ta’ akkwizittiva, din ix-xorta ta’ preskrizzjoni tippresupponi I-
pussess legittimu li trid il-ligi ghaz-zmien kollu tat-trentennju. Hu maghruf
inoltre li I-elementi tal-pussess civili fdan il-kaz, huma tnejn: dak materjali,
jigifieri I-poter ta’ fatt fuq il-haga; u l-iehor intenzjonali, jigifieri I-animu tal-
possessur li jgawdi d-dritt fuq il-haga bhal li kieku hu kien il-proprjetarju
taghha ... Hemm bzonn inoltre Ii I-pussess ikun wiehed legittimu u kwindi
tali li jipproduci I-effetti guridici tieghu, specjalment ghall-akkwist tal-
proprieta bid-dekorriment taz-zmien. Biex il-pussess jista’ jissejjah
legittimu pero, hemm bzonn li dan jirriunixxi u jhaddan fih certi kwalitajiet,
Jigifieri li jkun wiehed kontinwu, mhux interrott, pubbliku, u mhux ekwivoku.”
(Vide wkoll decizjoni ta’ din il-Qorti fl-ismijiet “Carmelo Caruanaet v. Orsla
Vella” tat-13 ta’ Marzu, 1953.

In vista ta dan kollu jridu jigu ezaminati bir-reqqga I-fatti kollha partikolari tal-
kaz u dan sabiex jigi stabbilit jekk I-atturi irnexxielnomx jissostanzjaw it-tezi
li ppossedew animo domini ghaz-zmien rikjest mil-ligi. Kif intqal, ir-rekwiziti
biex tirnexxi din I-azzjoni huma li I-pussess irid ikun wiehed kontinwu, mhux
miksur, ghal tletin sena, pacifiku, pubbliku, u univoku ¢joe mhux ekwivoku.

Fir-rigward tal-pussess univoku ghandu jirrizulta bic-car li wiehed gieghed
Jippossjedi bhala sid.»

Fil-kaz citat il-Qorti kienet gieset li |-atturi kien irnexxielhom jippruvaw li I-
fond kien fil-pussess ta’ missierhom minn qabel I-1966 u anke jekk jista’
Jkun li dan kien b'titlu ta’ enfitewsi temporanja, wara li skadiet I-imsemmija
enfitewsi missierhom baga’ jippossjedi I-fond animo domini. ll-fond gie
mnizzel fid-denunzja ta’ missier Il-atturi bhala proprjeta tieghu. Irrizulta
wkoll li fl-1979 missier |-atturi kien applika sabiex il-fond jigi restawrat u jsir
xoghol ta’ bini fih. Dan il-permess ta’ zvilupp hareg fDicembru 1979, wara
Ili miet missierhom izda l-atturi ghamlu uzu minn tali permess bhala sidien
u bdew ix-xoghol ta’ zvilupp fil-1984. II-Qorti gieset li I-permess ta’ zvilupp,
id-denunzja, u x-xoghlijiet ta’ kostruzzjoni sarrfu felement tal-corpus
manifestat b’atti esterni li setghu jaghtu indikazzjoni cara lill-eventwali
proprjetarju ta’ dak li qgieghed jigri fil-proprjeta inkwistioni b’mod i I-atturi u
gabilhom missierhom tgiesu li kienu ged jippossjedu lI-immobbli inkwistjoni
bhala sidien u li 1-elementi tal-preskrizzjoni akkwizittiva kienu ghalhekk
gew kollha sodisfatti.

Nigu issa ghall-kaz prezenti. Fil-kaz odjern I-atturi jsostnu li I-art in meritu
hija proprjeta taghhom bil-preskrizzjoni akkwizittiva trentennali u bhala
prova biex jissostanzjaw id-dritt vantat minnhom esibew Att Dikjaratorju
tal-15 ta’ Dicembru 2017 fl-atti tan-Nutar Joseph Debono fejn ir-rikorrenti
ddikjaraw li huma jokkupaw u jahdmu Il-art in meritu u li hekk ilhom sa mis-
sena 1975. Jghidu wkoll i minn dak iz-zmien applikaw u rcievew Xxi
sussidju mill-Gvern ta’ Malta b’mod patrtikolari fir-rigward taz-zriegh tal-
qgamh. Sostnew fl-istess Dikjarazzjoni li huma kienu kontinwament u
pubblikament fil-pussess tal-art liema pussess pacifiku qatt ma gie miksur
u li qatt ma gew immolestati minn terzi u li ghalhekk ippossedew I[-art
animo domini. ll-kontenut ta’ dan |-att jinsab prattikament rifless fl-affidavit
tar-rikorrenti (fol 23).

L-atturi jsostnu wkoll li I-Awtorita konvenuta nnifisha rrikonoxxiethom
bhala sidien tal-art meta b'ittra tat-28 ta’ April 2020 (fol 9) infurmathom bl-
esproprju u talbithom jipprezentaw parir legali dwar it-titlu. Jghidu wkoll li
sussegwentement, b'ittra ohra tat-28 ta’ Ottubru 2021 (u allura fil-mori ta’
din il-kawza) I-istess Awtorita regghet irrikonoxxiethom bhala sidien meta
in segwitu ghal parir legali mibghut mill-avukat taghhom, I-istess Awtorita
kitbet lill-avukat tal-atturi biex tinfurmah Ii mill-art esproprjata bid-
dikjarazzjoni in meritu ‘il-klijenti tieghek possibilment jippossjedu bi¢ca art
tal-kejl ta’ madwar 514 il-metru kwadru’.

Finalment |-atturi jghidu wkoll illi ma hemm |-ebda talba ohra minn terzi
ghall-kumpens mal-Awtorita konvenuta fuq l-istess art.

Hawnhekk il-Bord jibda minnufih biex jissottolinea illi hija I-fehma
kkunsidrata ta’ dan il-Bord illi fazzjonijiet bhal dik odjerna I-gurisprudenza

1 Fol 75.

fuq Citata tghallem li I-analizi i jrid isir mill-Bord huwa wiehed sabiex jigi
stabbilit jekk mill-provi prodotti I-preskrivent irnexxielux o meno jipprova
pussess kontinwu, mhux miksur, pacifiku, pubbliku, u mhux ekwivoku fuq
l-immobbli li fuqu jsostni |i ghandu jedd, ghaz-zZmien li tghid il-ligi ossia
ghal 30 sena. Huwa car li dan il-pussess irid ikun wiehed “non solo
continuato, ininterrotto e pacifico, ma anche pubblico ed esercitato
coscientemente, nel senso, cioe, che deve concretarsi in un potere che si
manifesti attraverso fatti e comportamenti, in una attivita intenzionale del
possessore, corrispondente all’esercizio di un diritto dominicale
sullimmobile™. L-ezercizzju tal-pussess jew |-uzu tal-immobbli jrid
ghalhekk ikun tali li min ikun interessat ikollu I-opportunita jkun jaf jew jara
xX’inhu jigri fuq I-art li fugha qed jigi vantat tali dritt ghall-uzukapjoni. Jispetta
ghalhekk lil min jivvanta dan id-dritt I-oneru li jipprova r-rekwiziti kollha tax-
xorta ta’ akkwist vantat minnu u kwindi I-uzukapjent, biex jirnexxi fis-
sostenn tad-dritt vantat minnu, jrid jipprova l-akkoppjament tal-pussess
Civili fis-sens fug spjegat mad-dekors taz-zmien li trid il-Ligi. B’rabta mal-
fattur taz-zmien l-uzukapjent jehtieg jaghmel ukoll il-prova konvincenti tal-
bidu tal-pussess animo domini vantat minnu.

Mill-provi prodotti fdan il-kaz il-Bord ma jistax ma josservax li I-Att
Dikjaratorju tal-15 ta’ Dicembru 2017 fl-atti tan-Nutar Joseph Debono
pprezentat mill-atturi m’huwiex hlief att unilaterali tal-istess atturi li mhux
bilfors jikkombacja mal-fatti esterni. Dan apparti li jista’ jkun il-kaz i tali Att
Dikjaratorju per se langas biss ikun a konjizzjoni tat-terz interessat/is-
sidien vera tal-art ghaliex kif irrizulta mix-xhieda tan-Nutar Elaine Gatt ir-
ricerka li tista’ ssir hija biss fuq il-persuna u mhux fuq I-art. Ghalhekk jekk
it-terz interessat jew is-sidien tal-art ma jafux bir-rikorrenti tramite atti ohra
esterni ezercitati fuq I-immobbli, dawn m’ghandhomx mezz kif isiru jafu bl-
Att Dikjaratorju jew b’dak li ged jigi vantat mill-atturi fl-istess Att. Ghalhekk
il-piz li ghandu I-Att Dikjaratorju ghal finijiet probatorji tal-elementi kollha
rikjesti ghal preskrizzjoni akkwizittiva trentennali kif ravvizati mill-
gurisprudenza fuq citata huwa wiehed limitat.

[I-Bord josserva li r-rikorrenti naqsu milli jressqu provi li gabel il-21 ta’ April
2003, data tar-registrazzjoni tal-art mal-Ministeru tal-Agrikoltura u s-Sajd
(fol 88) huma kienu ga jaghmlu uzu mill-ghalqa. Inoltre I-pjanta mahruga
mill-Ministeru tal-Agrikoltura u s-Sajd wahidha mhijiex bizzejjed biex
tipprova |-element tar-rikorrenti bhala pussessur animo domini stante li din
tipprova biss min qieghed jaghmel uzu mill-ghalqa, filwaqt li m’hemmx
indikazzjoni tat-titlu li bis-sahha tieghu qed isir tali uzu. Inoltre isem ir-
rikorrent fl-istess pjanta huwa indikat bhala ‘bidwi’ u kif inhu risaput il-bidwi
jista’ jkun sia s-sid tar-raba’ jew il-persuna li ged jahdem I|-ghalqa bhala
haddiem fl-art ta’ ohrajn. Ma jirrizultax lanqas jekk ir-rikorrenti jew xi hadd
minnhom kienx irregistrat mal-Ministeru qabel il-27 ta’ April 2003. Lanqas
ma tressqu xhieda ta’ bdiewa jew persuni ohra li jahdmu r-raba’ fl-akkwata
Jjew li huma mod iehor midhla tal-akkwata sabiex jikkonfermaw li tul is-snin

2 Gitat supra fil-kaz Rik. Gur. 63/2004/AE.

il-pussess tal-art kien fiidejn ir-rikorrenti u li I-istess rikorrenti kienu jaghmlu
uzu minnha bhala sidien u li hekk ilhom ghal tletin sena ininterrotti.

FI-Att Dikjaratorju r-rikorrenti ddikjaraw ukoll (para 3 tal-Att) li r-raba’
tintuza ghaz-zriegh tal-qamh u li tul is-snin huma réevew anke hlasijiet
mill-Gvern in konnessjoni ma’ dan. 1zda prova fattwali ta’ dan I-uzu u ta’
dawn il-hlasijiet, jew xhieda ta’ rapprezentant tal-Gvern biex jixhed dwar
dawn l-allegati sussidji li applikaw ghalihom [-atturi u/jew li réevew in
konnessjoni ma’ din I-art u/jew dwar meta nbdew tali sussidji, bl-ebda mod
ma gew prodotti. Inoltre anke kieku stess il-Bord kellu jistrieh fuq I-
imsemmija Dikjarazzjoni ghal dak li jirrigwarda |-uzu tal-art allegat mill-
atturi, 1-Bord jinnota kif iz-zriegh tal-qamh titqies operazzjoni agrarja Ii I-
anqas tehtieg intervent fuq l-art u b’hekk anke minn dan il-lat |-element
tad-dominju fuq I-art xorta wahda jibqa’ dghajjef. Il-Bord josserva li ghajr
ghal dak dikjarat fl-Att Dikjaratorju fug imsemmi ma tressqu ebda provi
fattwali dwar iz-zriegh tal-qamh jew [-attivita fizika fuq I-art. Mhux hekk biss
izda ma ngabu ebda provi lanqas dwar atti esterni fuq |-art bhal thawwil
ta’ sigar, riparazzjonijiet jew interventi fuq I-art jew fuq il-hitan jew provi
ohra li juru afttivita esterna u pubblika da parti tal-atturi fuq l-art u li I-
pussess tar-rikorrenti kien wiehed ezercitat bhala sid ta’ din I-art ghal dawn
it-tletin sena. 1l-Bord josserva wkoll li ma nghatatx spjegazzjoni ta’ kif il-
pussess tal-art spic¢a fidejn ir-rikorrenti u ghalhekk il-Bord iqis li |-atturi
ma rnexxielhomx jipprovaw li I-uzu u pussess minnhom vantat kien wiehed
kontinwu, mhux miksur, pacifiku, pubbliku u mhux ekwivoku ghaz-Zmien
rikjest mill-Ligi.

Ir-rikorrenti  jistriehu wkoll fuq il-fatt li |-konvenuta ghamlet kuntatt
maghhom ghaliex kien hemm indikazzjoni li setghu kienu s-sidien jew
altrimenti kellhom il-pussess tal-art. In fatti I-atturi jinsistu li bl-ittra taghha
mibghuta lilhom datata 28 ta’ April 2020 (fol 9) fejn hija kienet infurmathom
bl-esproprju u talbithom jipprezentaw parir legali dwar it-titolu, b’daqgshekk
I-Awtorita bhal donnha rrikonoxxiethom bhala sidien tal-art.

L-atturi jakkampaw ukoll mal-ittra tat-28 ta’ Ottubru 20212 fejn in segwitu
ghall-parir legali mibghut mill-avukat tal-atturi lill-Awtorita, din informatu li
il-klijenti tieghek possibilment jippossjedu bi¢¢a art tal-kejl ta’ madwar
514 il-metru kwadru’ (enfasi tal-Bord). Ghalhekk I-atturi bhal donnhom
jissottomettu illi I-kontestazzjoni tal-Awtorita ma kinitx dwar it-titlu tal-atturi
izda dwar il-kejl. 1zda anke hawn I-atturi m’ghandhomx ragun kemm mil-
lat fattwali u langas legali.

Mil-lat fattwali jirrizulta bl-aktar mod ¢ar li I-kontenut tal-ittra datata 28 ta’
April 2020 bl-ebda mod ma huwa u lanqas jista’ jkun ekwiparabbli ma’ xi
dikjarazzjoni jew accettazzjoni tat-titlu. Fl-ewwel lok I-ittra tibda billi tghid li
jidher li inti ghandek parti mill-bic¢a art...”. L-uzu tal-kelma fjidher’ jindika
b’mod c¢ar li I-process ta’ verifika kien ghadu wiehed preliminari. 1zda aktar
minn hekk, mehuda [-ittra fis-sens totali taghha, huwa ¢ar li I-intenzjoni

3 Fol 75.

15.

warajha kienet dik ta’ stedina lill-atturi sabiex jekk huma tabilhaqq huma
s-sidien tal-art esporprjata huma kellhom jipprezentaw lill-Awtorita parir
legali bil-provi dwar it-titlu |i naturalment ifisser Ii tali parir u
dokumentazzjoni jkunu ghad iridu jigu proc¢essati u analizzati mill-uffic¢ju
legali tal-Awtorita. Dan kif del resto spjega b’mod mill-aktar ¢ar Joseph
Sammut, senior manager expropriations fi hdan I-Awtorita konvenuta (fol
80 et seq) illi I-iskop wara t-talba sabiex dak li jkun jipprezenta I-formola
tat-titlu u d-dokumentazzjoni in sostenn tal-istess titolu huwa proprju
sabiex |-istess provi jigu mbaghad analizzati minn nutara tal-Awtorita ghal
finijiet biex jigi stabbilit hemmx titlu validu jew le u f'dan il-kaz hareg car li
meta n-nutar Elaine Gatt (fol 92 et seq) analizzat il-parir legali pprezentat
mill-atturi hija sabet li |-atturi ma kellhomx titlu li seta’ jitqies sodisfacenti.

Fir-rigward tal-ittra tat-28 ta’ Ottubru 2021 |-uzu tal-kliem indikat b’tipa
grassa ma jhalli ebda dubbju li I-process ta’ verifika tat-titlu ma kienx
ghadu konkluz. 1zda aktar minn hekk I-istess ittra tkompli tghid illi “wiehed
irid jiccara I-pozizzjoni li ghall-bic¢a art imsemmija, I-parir legali moghti
minnek ghad irid jigi vverifikat minn xi wiehed min-nutara”. U ghalhekk
anke mill-kontenut tal-ittra stess jemergi car li ma hemm ebda
rikonoxximent ta’ titlu kif qed jippretendu [l-atturi. Anzi mill-provi hareg li
meta n-nutar ivvettjat it-titlu tar-rikorrenti ma sabitux wiehed sodisfacenti.

Mil-lat legali |I-Bord jaghmel referenza ghall-Art. 40(3) tal-Kap. 573 tal-
Ligijiet ta’ Malta li jipprovdi bl-aktar mod car Ili n-notifika tad-Dikjarazzjoni
Presidenzjali lill-okkupant tal-art m’ghandux jittiehed bhala ammissjoni tal-
Awtorita illi I-persuna notifikata bid-dikjarazzjoni ghandha I-proprjeta jew
interess fl-art jew fbic¢a mill-art imsemmija fid-dikjarazzjoni. B’hekk il-fatt
li r-rikorrenti gew notifikat bid-dikjarazzjoni ma jissostanzjax it-titolu
taghhom kif lanqas ma jissostanzja I-pozizzjoni taghhom I-iskambji ta’ ittri
fuq imsemmija.

Finalment l-atturi jghidu wkoll li ma hemm |-ebda talba ohra minn terzi
ghall-kumpens mal-Awtoritd konvenuta fuq I-istess art izda dan
naturalment ma ffissirx li b’dagshekk huma s-sidien jew li ppruvaw it-titlu
minnhom vantat.

Fid-dawl tal-insenjamenti qurisprudenzjali suddetti kif applikati ghall-provi
prodotti f'dan il-kaz I-Bord iqis li r-rikorrenti ma ressqux provi bizzejjed
sabiex jippruvaw il-preskrizzjoni akkwizittiva minnhom vantata u ghalhekk
l-azzjoni attrici ser tigi michuda in toto billi galadarba I-Bord ged isib Ii |-
atturi ma ppruvawx it-titolu taghhom u ghalhekk ser jghaddi biex jichad I-
ewwel zewq talbiet attrici, u billi t-tielet talba attrici hija konsegwenzjali
ghall-ewwel tnejn isegwi li I-azzjoni shiha tfalli.»

L-atturi appellaw minn din id-decizjoni tal-Bord fejn talbu r-revoka

tas-sentenza tal-Bord, b’rikors tal-appell imressaq fit-28 ta’ Mejju, 2024,

li jissejjes fuq l-aggravju wahdieni, li ghalkemm il-Bord kien korrett fl-
analizi legali tar-rekwiziti legali dwar il-preskrizzjoni akkwizittiva,

b’danakollu zbalja fl-applikazzjoni tal-principji legali ghall-fatti tal-kaz.

16. L-Awtorita tal-Artijiet ressqet ir-risposta tal-appell taghha, fejn tat ir-

ragunijiet taghha ghala I-appell tal-atturi ghandu jigi mi¢hud.

17. Inzamm smigh fis-16 ta’ Lulju, 2024, fejn id-difensuri tal-partijiet
ittrattaw |-appell tal-atturi u b’hekk il-kawza thalliet ghas-sentenza ghal-

lum.

Konsiderazzjonijiet

18. Fl-appell taghhom, [-atturi appellanti jattakkaw il-
konsiderazzjonijiet tal-Bord bhala fattwalment Zzbaljati, hekk kif ghamel
referenza ghall-Att Dikjaratorju li sar quddiem in-nutar Joseph Debono
bhala li sar fil-15 ta’ Dicembru, 2017, meta fil-fatt dan I-att kien sar fil-15
ta’ Dicembru, 2007, jigifieri thax-il sena qabel ma hareg I-Avviz Nru. 410
fil-Gazzetta tal-Gvern tat-23 ta’ April, 2020. Jghidu li ghalhekk jirrizulta
b’mod ¢ar li I-att dikjaratorju m’ghandu x’jagsam xejn mal-imsemmi avviz

ta’ esproprjazzjoni.

19. L-atturi appellanti jiddikjaraw li kienu ilhom jokkupaw u jandmu r-
raba’ inkwistjoni sa mis-sena 1975, jigifieri ghal aktar minn hamsa u
erbghin sena, gabel ma nhareg |-avviz ta’ esproprjazzjoni. Jishqu li huma
kienu kontinwament u pubblikament fil-pussess tal-ghalga u li dan il-
pussess qatt ma gie miksur. Ghalhekk sakemm sehh [-esproprju,
kellhom il-pussess pacifiku u mhux ekwivoku matul il-perjodu ta’ Zmien li
jizboq it-tletin sena. Iddikjaraw ukoll li huma qatt ma gew immolestati
minn terzi u ghaldagstant kellhom il-pussess animo domini tal-ghalqa,
bhallikieku kienet tappartjeni esklussivament lilhom. Ghalhekk isostnu li

I-ghalga saret taghhom bil-preskrizzjoni akkwizittiva.

20. Huma jilmentaw li minkejja li I-Awtorita appellata insinwat li kien
hemm terzi persuni li kienu geghdin jippretendu li huma proprjetarji tal-
ghalqga inkwistjoni, waqt il-provi rrizulta li dan ma kienx minnu, anzi rrizulta
li min-naha tal-Ministeru tal-Agrikoltura u s-Sajd (ARPA — |-Agenzija ghall-
Pagamenti Agrikoli u Rurali) I-ghalga kienet imnizzla fuq |-attur Joseph
Gatt. Rapprezentant tal-Awtorita appellata xehed ukoll li I-attur kien
indikat lilhom bhala sid I-ghalga minn Infrastructure Malta, I-entita li kienet
talbet I-esproprjazzjoni tal-art b’rabta mal-progett infrastrutturali ta’ Santa
Lucija. Dan minbarra li fil-mori tal-proc¢eduri, ma tressqu |-ebda provi li

dak li jsostnu l-atturi appellanti mhuwiex minnu.

21. Ghalhekk Il-appellanti jishqu li |-Bord ma kellux jasal ghall-
konkluzjoni li huma ma waslux li jippruvaw li kienu akkwistaw I-ghalqa bil-
preskrizzjoni akkwizittiva. Dan meta I-prova mehtiega f'dan il-kaz kellha
tkun fuq il-bazi tal-bilan¢ ta’ probabbilta u mhux dik ta’ lil hemm minn kull
dubju ragonevoli, kif donnu ta’ x’jifhem il-Bord. 1zidu li ghalkemm il-Bord
gies li ma tressqget |-ebda prova gabel I-2003 (dokument tal-ARPA), dan
huwa dovut ghall-fatt li -ARPA bdiet topera mill-2003, meta Malta kienet
ser issir membru tal-Unjoni Ewropea u b’hekk il-bdiewa kienu ser jibdew
jigu intitolati ghall-kumpens tal-art li jahdmu. Isostnu b’hekk li dan ma

kellux jittiehed li I-attur ma kienx registrat bhala bidwi gabel is-sena 2003.

22. Jissoktaw li I-ghalqa inkwistjoni tmiss ma’ trig pubblika u ghalhekk
kull min jghaddi minn hemm seta’ jara I-ghalga u dak li kien hemm fiha.
F'hamsa u erbghin sena qatt ma nqala’ hadd li sostha mod iehor minn
dak li ddikjaraw I-atturi. Ghalhekk jinsistu li fuq bilan¢ ta’ probabbilta huma
rnexxielhnom jippruvaw li I-art kienet proprjeta taghhom b’mod assolut,
permezz tal-preskrizzjoni akkwizittiva u jsegwi li kull kumpens dovut
b’rabta ma’ dik il-parti tal-ghalqa li giet esproprjata mill-Awtorita

konvenuta appellata ghandu jithallas lill-atturi.

23. Dinil-Qorti tibda billi tinnota Ii ghalkemm |-atturi appellanti fir-rikors
tal-appell taghhom jitolbu li tithassar is-sentenza tal-Bord, jitolbu wkoll li

jigu michuda l-e¢cezzjonijiet kollha tal-Awtorita konvenuta, hlief dik dwar

il-kompetenza ratione materiae li giet deciza mill-Prim’Awla tal-Qorti Civili
fit-23 ta’ Marzu, 2022. Ghalhekk illum jitgies pacifiku li I-Bord tal-Arbitragg
dwar [|-Artijiet huwa l-ewwel forum xieraq fejn kellhom jigu mistharrga t-
talbiet attrici, inkluz dik li jigi stabbilit jekk I-atturi ghandhomx titlu validu

fuq l-art milquta bl-ordni tal-esproprjazzjoni.

24. Maghmul dan il-punt, imiss |i ji§i mistharreg l-aggravju tal-atturi
appellanti, li permezz tieghu jikkritikaw |-apprezzament tal-provi maghmul
mill-Bord. Ghandu jinghad mal-ewwel Ii kif sewwa tosserva |-Awtorita
appellata fir-risposta tal-appell taghha, ghalkemm fil-kawza taht ezami I-
atturi mhumiex geghdin iressqu I-pretensjonijiet taghhom fil-konfront ta’
persuna ohra li gieghda tippretendi li ghandha titlu fuq I-istess art, huma
ghandhom mixhut fughom I-obbligu li jippruvaw b’mod xieraq, li huma

tassew is-sidien ta’ dik I-art.

25. Dan jinghad mhux biss minhabba I-principju li jirregola |-piz
probatorju jibga’ dejjem li min jallega jrid jipprova (Artikolu 562 tal-
Kodiéi ta’ Organizzazzjoni u Proéedura Civili), dak i fil-gurisprudenza
taghna, jigi deskritt bhala onus probandi incumbit ei qui dicit non ei qui
negat, izda wkoll peress li huwa |-obbligu ta’ min iressaq kawza quddiem
il-Qorti sabiex jesibixxi d-dokumenti u jressaq il-provi kollha relevanti
ghall-kaz tieghu. Fil-fatt I-Artikolu 559 tal-Kodic¢i ta’ Organizzazzjoni u

Proéedura Civili, jipprovdi wkoll li ghandha tingieb quddiem il-Qorti |-

ahjar prova (ara s-sentenza ta’ din il-Qorti tat-23 ta’ Mejju, 2024, fil-kawza
fl-ismijiet Maria Dolores maghrufa bhala Doris Mallia et v. David

Bondin et).

26. Barra minn hekk, il-piz tal-prova jaga’ prin¢ipalment fug min jallega
l-preskrizzjoni (ara s-sentenza ta’ din il-Qorti tas-6 ta’ Gunju, 2024, fil-
kawza fl-ismijiet Anthony Camilleri et v. Albert Camilleri). Dan jghodd
aktar fil-kaz tal-preskrizzjoni akkwizittiva, peress li fdan il-kaz jehtieg li jigi
ppruvat, mhux biss it-trapass taz-zmien, izda jehtieq li jigu ppruvati wkoll
dawk |-elementi mehtiega sabiex pretensjoni bhal din tirnexxi. Sabiex il-
preskrizzjoni tat-tletin sena taht I-Artikolu 2143 tal-Kodiéi Civili twassal
ghall-effetti ta’ uzukapjoni, jehtieg li wiehed juri li huwa kellu:

«l-pussess ghal zmien tletin sena u li dan il-pussess kien bhala sid il-haga
(uti dominus). Minbarra dan, huwa mehtieg ukoll i I-imsemmi artikolu
jingara flimkien mal-artikolu 2107(1) tal-istess Kodici, li jfisser x’ghamla
ta’ pussess huwa mehtieq. F'dan il-kaz, il-ligi trid Ii I-pussess ikun
kontinwu, bla xkiel minn haddiehor (‘pacifiku”), fid-dieher u mhux
ekwivoku (“esklussiv”), b’mod li min tkun ghaddejja I-preskrizzjoni kontrih
seta’ jkun jaf — ukoll jekk fil-fatt ma kienx jaf — li I-pussessur gieghed izomm
b’dak it-titolu» (Ara s-sentenza ta’ din il-Qorti tal-15 ta’ Novembru, 2023,
fil-kkawza fl-ismijiet Lorraine Pace Bonello et v. Carmelo sive Charles
Micallef et).

27. Minn dan jinzel li, I-atturi kellhom il-piz kollu mixhut fughom Ii
jippruvaw li huma kienu s-sidien tal-art esproprjata fit-termini tal-ligi,
sabiex imbaghad ikunu jistghu jippretendu I-hlas tal-kumpens ghall-art

esproprjata.

28. Fir-rigward tal-ewwel punt li jitgangal mill-atturi appellanti, dak li I-
Bord Zzbalja d-data tal-att dikjaratorju, huwa minnu li I-att dikjaratorju li sar
qguddiem in-Nutar Dottor Joseph Debono, li bih gie dikjarat li I-ghalqga li
tinsab fil-kontrada tax-Xewk, fil-limiti ta’ Paola tal-kejl ta’ 7288 metru
kwadru, saret taghhom b’titlu ta’ preskrizzjoni akkwizittiva, sar fil-15 ta’
Dicembru, 2007 (ara pagna 10 tal-pro¢ess). Madankollu, dan il-fatt li I-
Bord fxi daqqiet ghamel zball fejn tnizzlet is-sena 2017 minflok dik tas-
sena 2007, ma jistax hlief jitqgies bhala zball tal-kitba. Dan jinghad peress
li kien hemm drabi ohra fejn il-Bord ghamel referenza ghad-data tajba tal-
imsemmi att. Barra minn hekk, dan il-lapsus mhuwiex xi wiehed
determinanti, fis-sens li I-Bord ma strahx fuq iz-zmien li fih sar dan I-att,
sabiex jichad il-pretensjonijiet tal-atturi. Mod iehor, ir-raguni li |-Bord
wasal ghad-decizjoni tieghu kienet fuq in-natura unilaterali tal-kuntratt,
flimkien mal-analizi dwar it-tip ta’ pussess ezercitat mill-atturi fuq I-
imsemmija art, kif ukoll il-provi mressqa minnhom bhala ragunijiet ghala

twarrbet il-pretensjoni attrici.

29. Tabilhaqq, il-fatt li l-att dikjaratorju sar tlettax-il sena gabel I-
esproprjazzjoni ma jbiddel xejn mill-konsiderazzjonijet |-ohra tal-Bord.
Imkien ma nghad fis-sentenza appellata li kien hemm xi konnessjoni bejn
[-att dikjaratorju u I-esproprjazzjoni. Madankollu, il-fatt li |-att dikjaratorju
sar gabel id-dikjarazzjoni tal-esproprju ma jnaqqgas xejn mill-obbligu tal-

atturi li jippruvaw il-preskrizzjoni akkwizittiva vantata minnhom.

30. Din il-Qorti tagbel mal-Bord fil-konsiderazzjoni tieghu li meta
wiehed iqgis in-natura unilaterali tal-att dikjaratorju, kien ikun xieraq li
jitressqu aktar provi sabiex isostnu I-preskrizzjoni akkwizittiva. Ma kienx
obbligu tal-Awtorita appellata li tipprova li I-atturi mhumiex sidien. Kif
inghad fis-sentenza ta’ din il-Qorti tat-30 ta’ Gunju, 2021, fil-kawza fl-
ismijiet Mary Spiteri et v. Mario Mifsud et:

«il-preskrizzjoni akkwizittiva ta’ tletin sena ma tirrikjedix la titlu u langas
buona fede, izda tehtieg pussess legittimu ghaz-zmien kollu ta’ tletin sena.
ll-pussess sabiex ikun legittimu ghandu jkun bl-animus domini, kif ukoll li
jkollu I-elementi ta’ pussess kontinwu, mhux interrott, pacifiku, pubbliku u
mhux ekwivoku matul dan iz-Zmien kollu ta’ tletin sena.»
31. 1I-Qorti jew bhal f'dan il-kaz il-Bord ghandu jkun rigoruz fl-gharbiel
tal-provi u liema grad jehtieg jintlahag. Ghalkemm din il-kawza ma kinitx
azzjoni vindikatorja, xorta hemm bzonn li jkun hemm dik i¢-Certezza
mehtieda, ladarba I-pretensjonijiet tal-atturi jistghu jissarfu fi hlas mill-

erarju pubbliku. Wara kollox, il-ligi stess (Artikolu 52(3) tal-Kapitolu 573

tal-Ligijiet ta’ Malta) tehtie§ «Kull min jissodisfa lill-Bord tal-Arbitragg li

huwa sid b’titolu validu tal-proprieta fuqg l-art» sabiex ikun awtorizzat

jigbed is-somma depozitata, flimkien mal-imghax. Ghalhekk il-Bord, u
issa din il-Qorti jridu jkunu sodisfatti li I-atturi huma s-sidien tal-art milquta

bl-ordni ta’ esproprjazzjoni.

32. Meta wiehed iqis il-kaz taht ezami, huwa minnu li hemm esibit id-
dokument mahruga mill-ARPA (ara pagna 88 tal-process) li taghraf lill-
attur bhala I-bidwi li kien jahdem I-art fis-sena 2003, u dan b’rabta ma’ xi
sussidiji li jinghataw lill-bdiewa meta jizirghu I-prodotti fl-art. Madankollu,
din fiha nnifisha mhix prova ta’ titlu. Ma tressaq I-ebda dokument iehor li
jixhed i perezempiju, l-attur kien registrat ukoll mad-Dipartiment tal-
Ghammieri gabel is-sena 2003 (fejn gieli jkun hemm dikjarat b’liema titlu
wiehed ikun gieghed jahdem ir-raba’ u dawn ir-rekords imorru lura ghal
numru ta’ snin) sabiex ikun jista’ jsahhah il-pozizzjoni tieghu. Ghalkemm
din tista’ tkun biss prova cirkostanzjali ghaliex hafna drabi anke din tkun
ta’ natura unilaterali. F’kull kaz, ghal darb’ohra, id-dikjarazzjoni li ssir mal-
ARPA hija ta’ natura unilaterali li kull bidwi jista’ jaghmel, u I-fatt li ¢erti
individwi jistghu jigu registrati mad-Dipartiment tal-Agrikoltura m’ghandu

[-ebda piz ghall-fini tat-titolu.

33. Min-naha l-ohra, minkejja d-dubju Ii tipprova tixhet I-Awtorita
appellata, huwa accettat li I-fatt innifsu li I-persuna zzomm il-haga
minkejja li taf li mhijiex taghha, izda li taghmel dan bil-hsieb li ssir sid dik
il-haga, ikun element ta’ pussess tajjeb bizzejjed ghall-finijiet ta’ dik il-
preskrizzjoni akkwizittiva (ara f'dan is-sens is-sentenzi tal-Prim’Awla tal-
Qorti Civili tas-26 ta’ Novembru, 2020, fl-ismijiet Ruggier Holdings
Company Limited v. Joseph Cassar u dik tat-23 ta” Novembru, 2011,

fil-kkawza fl-ismijiet Carmel Bezzina et v. Carmelo Busuttil — mhux

appellati). Madankollu fdawn I-ahhar sentenzi nghad ukoll, li [-pussess
mehtied ghal din it-tip ta’ preskrizzjoni jitlob elementi ohrajn li tabilfors
iridu jintwerew b’mod tajjeb bizzejjed biex ikun jista’ jinghad li I-pussessur
kiseb jedd ghall-did bis-sahha ta’ dik il-preskrizzjoni. Dak il-pussess irid
ikun wiehed legittimu, jigifieri wiehed bla ma jaqgta’ (kontinwu u mhux
miksur), bla xkiel (pacifiku), wiehed li jkun fid-dieher (pubbliku) u mhux
ekwivoku (esklussiv) ghaz-zmien kollu li tghid il-ligi (Artikolu 2107 tal-
Kodié¢i Civili), b’tali mod |i min tkun ghaddejja I-preskrizzjoni kontrih seta’

jkun jaf li I-pussessur gieghed izomm b’dak it-titolu.

34. L-atturi appellanti strahu biss fuq id-dikjarazzjoni unilaterali
maghmula minnhom fis-sena 2007 quddiem in-nutar, u jippretendu li |-
Bord u issa din il-Qorti jogoghdu fug dak li nghad minnhom, minghajr
imqar ressqu xhud wiehed indipendenti, bhal perezempju, bdiewa ohra li
ghandhom I-ghelieqi fl-istess inhawi li setghu jikkonfermaw li I-atturi ilhom
jahdmu I-ghalga bhala taghhom ghat-tul ta’ Zzmien, kif jinghad minnhom.
lI-Bord ma setax jivverifika bl-ebda mod dak li nghad mill-atturi, fis-sens
li hadd qatt ma mmolesta lill-atturi fil-pussess taghhom tal-ghalqa. F’kull
kaz, il-fatt wahdu li I-atturi kienu jahdmu I-ghalga ghal snin twal mhix |-
agwa prova li huma kellhom il-pussess uti dominus, peress li I-fatt
semplic¢i li tinhadem I-ghalga, mhix prova certa li I-atturi kellhom din I-
intenzjoni li jiksbu l-art. Ma jirrizultax li I-atturi wettqu xi att estern iehor i

huwa fid-deher u allura pubbliku li jixhed I-intenzjoni tal-atturi li jzommu |-

ghalga bhala taghhom. In-nuqgas ta’ dan l-element essenzjali huwa

bizzejjed sabiex |-azzjoni attrici tfalli.

35. Din il-Qorti, bhall-Bord ta’ qabilha, mhix konvinta li I-atturi wettqu
ghemil fug I-imsemmija art li tnissel fihom il-pussess mehtieg kif titlob il-
ligi, kif hawn gabel imfisser. Dan jghodd aktar, meta wiehed iqis li fkull
kaz li titressaq il-preskrizzjoni bhala e¢¢ezzjoni jew bhal fdan il-kaz, bhala
mezz li biha giet akkwistata I-proprjeta, huwa mehtieg ukoll li fl-ewwel lok
jigi determinat minn meta I-preskrizzjoni tal-azzjoni ghandha tibda titqies

(ara |-Artikolu 2137 tal-Kodié¢i Civili).

36. Jinsab maghrufillimin iqanqal il-preskrizzjoni ghandu jaghti I-prova
tad-data preciza tad-dekorriment taghha. Wiehed irid izomm quddiem
ghajnejh illi min iganqal il-preskrizzjoni ghandu jipprova I-element
essenzjali li bhala fatt ghadda t-terminu statutorju preskrittiv. Huwa dmir
tal-Qorti li tgis dan il-fatt kru¢jali, ghaliex meta tali data mill-provi mressga
ma tistax titgies, il-Qorti trid awtomatikament tichad |-e¢¢ezzjoni (ara s-
sentenza ta’ din il-Qorti, tal-5 ta’ April, 1993, fil-kawza fl-ismijiet Victor
Quintano v. Georgina Calleja et) jew fdan il-kaz, il-bazi tal-azzjoni.
Ghalkemm jinghad mill-atturi appellanti fl-att dikjaratorju, li huma ilhom
jokkupaw u jahdmu |-ghalga sa mis-sena 1975, ma hemm Il-ebda prova

ohra li ssostni li tabilhaqq dan huwa minnu. L-azzjoni attri¢ci ghandha tigi

michuda wkoll jekk mill-provi mressga jew mill-atti tal-process, dik id-data

ma tkunx tista’ tigi stabbilita bhala prova certa.

37. Ghalhekk meta wiehed iqis I-assjem tal-provi mressqga mill-atturi
appellanti, din il-Qorti ma ssib xejn x’'ti¢censura fid-decizjoni tal-Bord u I-

aggravju tal-appell taht ezami ma jistax jitgies bhala wiehed xieraq.

Decizjoni

Ghaldagstant, ghar-ragunijiet fuq imsemmija, din il-Qorti gieghda ti¢had

l-appell tal-atturi appellanti Joseph u Rose konjugi Gatt, u b’hekk

tikkonferma ghalkollox is-sentenza appellata.

L-ispejjez marbuta mal-appell, ghandhom jithallsu kollha mill-istess atturi

appellanti.
Mark Chetcuti Christian Falzon Scerri Josette Demicoli
Prim Imhallef Imhallef Imhallef

Deputat Registratur
da

